
Аудандық қоғамдық-саяси газет

Газет 1930 жылдың 7 қарашасынан шығады
qarqaraly_gazeti karkaraly_too@mail.ruhttps://qarqaralygazeti.kz www.facebook.com/qarqaralygazeti/

13 қыркүйек  2025 жыл    Сенбі    №36 (12 038)

Президент атап өткендей, агрохабтар құру, за­
манауи логистикалық орталықтар қалыптастыру 
– ауыл шаруашылығы өнімдерінің сапасын арт­
тырып, олардың ішкі және сыртқы нарықтарға 
кедергісіз жетуін қамтамасыз ететін стратегиялық 
бағыт. Бұл – бір ғана экономикалық емес, сонымен 
қатар әлеуметтік маңызы бар қадам. Себебі ауыл 
тұрғындарының табысын арттырып, жергілікті өзін-
өзі қамтамасыз ету деңгейін көтереді.

Ішкі нарықты ет және ауыл шаруашылығы өнім­
дерімен толық қамтамасыз ету – еліміздің азық-түлік 
тәуелсіздігін қамтамасыз етумен қатар, экспорттық 
әлеуетімізді де күшейтеді. Мемлекет басшысы 
айтқан ветеринарлық және фитосанитарлық ба­
қылауды халықаралық стандарттарға сай жүргізу 
– отандық өнімнің шетелдік нарықтарға жолын 
ашатыны сөзсіз.

Сонымен қатар, ұлттық және дәстүрлі өнім­
дерімізді әлемге таныту – елдік имидж қалып­
тастыратын маңызды бағыт. Бұл бастама арқылы 
ауыл кәсіпкерлері мен фермерлердің табысы өсіп, 

ұлттық құндылықтарымыз жаһандық деңгейде 
танымал бола түседі.

Президент әділ бәсекені қамтамасыз ету 
мен отандық өндірушілерді қолдауды Үкімет пен 
Парламенттің басты міндеті ретінде атап өтті. Бұл 
– жергілікті бизнесті дамытуға қолайлы жағдай 
жасап, ауылдың әлеуетін толық ашуға мүмкіндік 
беретін шешуші фактор.

Жалпы, ауыл шаруашылығы саласын жан-жақты 
дамыту – еліміздің экономикалық тұрақтылығы мен 
ұлттық қауіпсіздігінің негізі. Бұл ретте Қарқаралы 
өңірі сынды тарихи да, табиғи да әлеуеті зор аудан 
үшін Президент бастамалары үлкен мүмкіндік. 
Білім мен ақпараттың ордасы саналатын аудандық 
кітапхана ұжымы да осы бағытта ауыл халқының 
ақпараттық сауаттылығын арттыру, аграрлық білімді 
насихаттау, инновациялық тәжірибелерді таныстыру 
бағытында өз үлесін қосуға әрқашан дайын.

Айнаш МҰҚАНОВА,
Қарқаралы орталықтандырылған

 кітапханалар жүйесінің директоры

Биылғы Жолдаудың ерекшелігі – болашаққа 
нақты бағдар беретін, салалар бойынша жүйелі 
жоспарлармен бекітілгені. Бұл ретте, білім беру 
саласына баса назар аударылғанын ерекше атап 
өткім келеді. Президенттің жасанды интеллект 
дәуіріне сай жаңа білім саясатын ұсынуы – саланың 
бағыт-бағдарын қайта қарап, жаңғырту қажеттігін 
айқын көрсетеді.

Атап айтқанда, Мемлекет басшысы мектеп 
оқушыларына арналған жасанды интеллект не­
гіздері бойынша арнайы бағдарлама мен оқу 
материалдарын әзірлеуді тапсырды. Бұл – жас 
ұрпақтың технологиялық сауаттылығын арттырып, 
оларды ерте жастан заманауи, сұранысқа ие ма­
мандықтарға бейімдеуге бағытталған маңызды 
қадам.

Сонымен қатар, Жолдауда мынадай басым 
бағыттар белгіленді:

• цифрлық білім беру жүйесін дамыту;
• оқушылардың креативті ойлау қабілетін 

жетілдіру;
• жаңа буын ІТ мамандарын даярлау.
Осы міндеттердің барлығы – білім беру жүйесін 

жаңа сапалық деңгейге көтеруге, оның мазмұнын 
қазіргі заман талабына бейімдеуге бағытталған. 

Білім саласының өкілі ретінде айтарым, бұл бас­
тамалар біз үшін үлкен жауапкершілікпен қатар, 
кәсіби серпін де береді.

Қарқаралы ауданы бойынша біз де білім бе­
ру ұйымдарында цифрлық мүмкіндіктерді кеңі­
нен енгізіп, оқушылардың ІТ саласына деген қы­
зығушылығын арттыру бағытында бірқатар жұ­
мыстар жүргізіп келеміз. Президент Жолдауында 
белгіленген міндеттер – осы жұмысты одан әрі 
тереңдетіп, нақты нәтижеге бағыттайтын бағдар 
болмақ.

Бүгінгі білім беру жүйесі – тек пәнді оқыту 
емес, тұлға қалыптастыру, бәсекеге қабілетті 
ұрпақ тәрбиелеу міндетін де қатар алып жүр. 
Сондықтан Президент ұсынған жаңа мазмұндағы 
білім саясатына қолдау білдіре отырып, біз де өз 
тарапымыздан барлық деңгейде сапалы орын­
далуын қамтамасыз етуге дайынбыз.

Президент Жолдауы – мемлекеттің дамуын 
қамтитын көпжақты құжат болса, оны іске асыру 
– әр сала өкілінің кәсіби міндеті. Ал білім – сол 
дамудың негізгі іргетасы.

Абылай ЖӘЛЕЛОВ, 
«Қарқаралы аудандық білім беру бөлімі» 

ММ басшысы

Президентіміз цифрландыру мен жасанды 
интеллект бағыттарын дамытуға басымдық беріп, 
арнайы министрлік құруды және "Цифрлық кодекс" 
әзірлеуді тапсырды. Бұл – уақыт талабына сай өте 
өзекті шешім. Қазіргі таңда әлем елдері цифрлық 
технологияларға бет бұрып жатыр, сондықтан 
Қазақстан да бұл үдерістен тыс қалмауы тиіс.

Жолдауда инвестиция мәселесіне ерекше 
мән берілгені қуантады. Экономиканы әртарап­
тандыру мен тұрақты өсімді қамтамасыз ету үшін 
инвестиция ауадай қажет. Шетелдік капиталды 
тартумен қатар, отандық кәсіпкерлерді де қолдап, 
олардың өз істеріне инвестиция құюына жағдай 
жасау – маңызды бағыт. Президентіміз атап 
өткендей, екінші деңгейлі банктер бұл процесте 
белсенді рөл атқаруы керек.

Өңдеу өнеркәсібіне басымдық беру де – 
орынды қадам. Қазір инвестиция көбіне шикізат 
өндірісіне бағытталады. Енді осы қаражатты 
өнімді қайта өңдеуге тарту – қосылған құны жо­
ғары өнім шығару арқылы экономиканың тиім­
ділігін арттырады.

Шағын және орта бизнес ел ішіндегі жалпы 
өнімнің 40%-ын қамтамасыз етіп отыр. Бұл – 
жақсы көрсеткіш. Алайда өңдеу саласында бел­
сенділік төмен екенін ескерсек, осы бағыттағы 
мемлекеттік қолдау шараларын күшейтіп, заң­
наманы жаңғырту қажеттілігі туындап отыр. 
Президент Жолдауда жөнсіз тексерістер мен 
артық бюрократияны жою, бизнесті дамыту 
институттарын реформалау туралы нақты тап­
сырмалар берді. Бұл бизнесті дамыту үшін өте 
маңызды.

Сонымен қатар, кәсіпкерлер үшін өзекті мә­
селелердің бірі – жер телімін алу барысындағы 
кедергілер. Бүгінде бұл процесс тым күрделі жә­
не қағазбастылық көп. Жер беруді толығымен 
цифрландыру – бизнесті дамыту жолындағы үл­
кен қадам болмақ.

Саяси реформаларға қатысты да оң бас­
тамалар айтылды. Президенттің бір палаталы 
Парламент құру туралы ұсынысы және бұл ше­
шімді референдум арқылы халықтың таңдауына 
беруі – демократиялық ұстанымның айқын 
көрінісі.

Жалпы, биылғы Жолдау нақты әрі жүйелі 
шешімдерге толы болды. Мемлекет басшысының 
ел мүддесі жолындағы бастамаларына қол­
дау білдіре отырып, Қарқаралы ауданында кә­
сіпкерлік саласын дамыту бағытындағы жұмыс­
тарды жалғастыруға дайынбыз.

Нұрлыбек ІЛДЕБАЕВ,  
«Қарқаралы ауданының кәсіпкерлік және 

өнеркәсіп бөлімі» ММ басшысы

Мемлекет басшысы Қасым-Жомарт Кемелұлы Тоқаевтың 2025 жылғы 8 қыркүйекте 
Қазақстан халқына арнаған Жолдауы – ел дамуының жаңа кезеңін айқындайтын маңызды 
саяси-стратегиялық құжат. Жолдау аясында еліміз үшін өзекті саналатын цифрлық 
трансформация, экономиканы әртараптандыру, әлеуметтік әділеттілік, құқықтық мемлекет 
қағидаттарын күшейту сияқты бастамалар кеңінен қамтылды.

 
 

Мемлекет басшысы Қасым-Жомарт Кемелұлы Тоқаевтың биылғы Жолдауы – еліміздің 
әлеуметтік-экономикалық дамуына жаңа бағдар беретін маңызды құжат. Әсіресе, 
агросекторды қолдау және азық-түлік қауіпсіздігін нығайту жөніндегі бастамалар ауылдық 
аймақтар үшін ерекше маңызға ие.

 

Мемлекет басшысының биылғы 
Жолдауында еліміздің экономикалық, 
әлеуметтік және саяси дамуына тың серпін 
беретін маңызды бастамалар көтерілді. 
Әсіресе кәсіпкерлік пен инвестициялық 
климатты жақсартуға бағытталған 
тапсырмаларды ерекше атап өткім келеді.

Жиын аудан әкімінің міндетін атқарушы Саят 
Мусиннің төрағалығымен ұйымдастырылып, оған 
қала, кент және ауылдық округ әкімдері, аудандық 
мәслихат депутаттары, аудандық қоғамдық ке­
ңес мүшелері, ардагерлер кеңесі, дербес бө­
лімдер мен мекеме басшылары қатысты. 
Кездесу барысында Жолдауда көрсетілген негізгі 
бағыттар мен басымдықтар егжей-тегжейлі тал­
данып, олардың аудан көлемінде іске асырылу 
мүмкіндіктері сараланды.

Сонымен қатар, мемлекеттік саясаттың жа­
ңа бағыттарын жергілікті деңгейде тиімді жү­
зеге асыру тетіктері талқыланды. Жиында Мем­
лекет басшысы көтерген бірқатар маңызды мә­
селелерге ерекше назар аударылды. Атап айт­
қанда:

• Экологиялық қауіпсіздік және қалдықтарды 
басқару: «Таза Қазақстан» республикалық ак­
циясы аясында аудан аумағындағы қатты тұр­
мыстық қалдықтар полигондарының жұмысын 
жүйелеу, олардың экологиялық талаптарға сай 
болуын қамтамасыз ету мәселелері қозғалды. 

Бұл бағытта инфрақұрылымды жаңғырту және 
халықтың экологиялық мәдениетін арттыру 
қажеттігі атап өтілді.

• Жол инфрақұрылымын дамыту: Аудан 
ішіндегі автомобиль жолдарының сапасын 
арттыру бойынша атқарылып жатқан жұмыстар 
мен алдағы жоспарлар талқыланды. Саят Мусин 
осы бағыттағы жобалардың сапалы әрі уақытылы 
орындалуын қамтамасыз етудің маңыздылығын 
атап өтті.

• Кәсіпкерлікті дамыту: Президент Жол­
дауында айтылғандай, шағын және орта бизнесті 
қолдау – экономиканың негізгі тірегі. Осы орайда 
ауданда кәсіпкерлікті дамытуға бағытталған 
мемлекеттік бағдарламалардың орындалу 
барысы қаралып, қолданыстағы тетіктердің 
тиімділігі сөз болды. Сондай-ақ, туризм саласын 
жандандыру, оның ішінде ішкі туризмді дамыту 
мәселелері көтерілді.

• Агроөнеркәсіп кешенін жаңғырту: Ауыл ша­
руашылығы – аудан экономикасының маңызды 
саласы. Жиында агроөнеркәсіп кешенін цифр­

ландыру, фермерлерді қолдау, заманауи тех­
нологияларды енгізу және өнімділікті арттыру 
жолдары кеңінен талқыланды. Жауапты сала 
басшылары жоғарыда аталған бағыттар бо­
йынша баяндама жасап, аудан көлемінде жүзеге 
асырылып жатқан нақты жұмыстар мен олардың 
нәтижелері жөнінде мәлімет берді. Сонымен 
қатар, жиын барысында бірқатар өзекті мәселелер 
мен оларды шешу жолдары ұсынылып, қаты­
сушылар арасында ашық пікір алмасу өтті. 
Жиынды қорытындылай келе, Саят Мусин Мем­
лекет басшысының Жолдауы – ел дамуының 
стратегиялық бағыты екенін атап өтіп, онда 
жүктелген міндеттерді бірлесе, жүйелі түрде 
орындаудың маңыздылығына тоқталды. Ол 
барлық мекеме басшыларына, ауылдық округ 
әкімдеріне нақты тапсырмалар беріп, Жолдауда 
айтылған бастамаларды жергілікті деңгейде 
жүзеге асыру үшін үйлесімді жұмыс істеу 
қажеттігін баса айтты.

«Қарқаралы ауданы әкімі аппараты» ММ

Жедел желі

 

Мемлекет басшысы Қасым-Жомарт Кемелұлы Тоқаевтың 2025 жылғы 8 қыркүйекте Қазақстан халқына арнаған «Жасанды интеллект 
дәуіріндегі Қазақстан: өзекті міндеттер және оларды цифрлық трансформация арқылы шешу» атты Жолдауын түсіндіру және талқылау 
мақсатында аудан әкімдігінде кеңейтілген жиын өтті. 

«Адамзаттың перзенті – ұлы Абай»

Былтыр Қарағаш аулында мектеп 
ашылғанына 100 жыл толуына орай 
өткізілген іс-шараның барысында елді 
мекен тұрғындары өздері үшін өте 
күрделі істі, талай жылдан шешілмей 
келе жатқан ауыз су мәселесін көтерген 
еді. Сол кезде меценат А.Ақшонтаев 
тұрғындарды сапалы ауыз сумен 
қамтамасыз етуге уәде берген екен. 
«Уәдеде тұру – ерге тән қасиет» демекші, 
атымтай жомарт азаматтар – Айдос 
Жәзитұлы мен Мадияр Сәрсенұлы елге 
берген уәделерін ұмытпай, биылғы 
жылдың мамыр-маусым айларында өз 
қаражаттарына су желілерін тартып, 
тіршілік нәрін әр үйге кіргізіп берді.

Бүгінде ауыл халқы осындай игі 
іс-шараны жасап берген Айдос пен 
Мадияр сияқты азаматтарға алғыстарын 
білдіріп, ақ баталарын беруде.

Айдос Жәзитұлы – Қарағанды 

Зейнеш Әмірзина Қарағанды 
мемлекеттік медицина инсти­
тутында санитарлық дәрігер 
мамандығы бойынша алты 
жыл білім алып, үлкен өмірге 
жолдама алады. Арман қуған 
жас маман алғаш еңбек жолын 
1974 жылы Семей облысы, Шар 
аудандық СЭС-те бастайды. 
Үш жыл бойы сол жерде бас 
мемлекеттік санитар дәрігер 
қызметін атқарады.

Кейінгі жылдары Қарағанды 
облысы Талды ауданында, 
одан соң Қарқаралы ауданында 
еңбек жолын жалғастырады. 
1977 жылдан бастап, Қарқаралы 
аудандық санитариялық-эпи­
демиологиялық қадағалау 
басқармасында бас маман ре­
тінде 2009 жылға дейін табан 
аудармай қызмет етті. Зей­
нет жасына шықса да, жас ма­
мандарға тәлім беруден жа­
лықпаған Зейнеш апай 2012 
жылға дейін қызметін жалғас­
тырды.

Зейнеш Әмірзина өз ісінің 
нағыз маманы ретінде әріп­
тестері арасында зор құрметке 
ие болды. Ол тек тәжірибелі 
маман ғана емес, адамгершілігі 
мол, қарапайым да кішіпейіл 
жан еді. Алматы, Қарағанды, 
Киев, Ташкент қалаларындағы 
біліктілікті арттыру курстарына 
қатысып, үнемі ізденіс үстінде 
жүретін. Еңбегі еленіп, «ҚР 
Денсаулық сақтау ісінің үздігі» 
төсбелгісімен марапатталған. 
Сонымен қатар, 1-санатты са­
нитар дәрігер атағын да ие­
ленген.

Зейнеш Әмірзина еңбек ет­
кен жылдары Қарқаралы аудан­
дық СЭС-те өз ісіне адал, жоғары 
жауапкершілікпен қарайтын 
мамандар көп болды. Тиыштық 
Сламбекова, Гүлжанат Қиясова, 
Гүлнар Жатақбаева сынды әріп­
тестерімен иық тіресе еңбек ет­
ті. Олар да өз кезегінде жас ма­
мандарға үлгі бола білді.

Осы салада Зейнеш апа­
мен бірге қызмет атқарған 
жандардың қатарында Тұр­
сын Қойшығарин, Тишкен Бай­
мағанбетова, Амантай Тү­
сіпов, Асылбек Жетпісбаев, 
Гүлжамал Сексенбаева, Кла­
ра Кенжебекова, Салтанат 
Азанбаева, Майраш Ақбасова, 
Шолпан Нығманова, Жансұлу 
Сыздықова, Айгүл Қадырбаева, 

Нұржан Омаров және басқа да 
көптеген есімі ел есінде сақ­
талған мамандар болды. Бұл 
кісілердің бір мақсат, бір мүдде 
жолындағы бірлігі – бүгінгі бу­
ынға үлгі.

Санитариялық-эпидемиоло­
гиялық қызмет – кез келген 
мемлекеттің қоғамдық денсау­
лығын сақтауда аса маңызды 
рөл атқаратын сала. Бұл са­
лада мамандар әрқашан бей­
мәлім қауіптің алдын алуға, 
індеттердің өршуіне тосқауыл 
қоюға тырысады. Зейнеш апай 
да осындай сындарлы сәттерде 
сабырмен, жауапкершілікпен 
жұмыс атқарды.

Оның еңбегін бағалап, бү­
гінде оның ізін басып келе 
жатқан шәкірттері – Айгүл Ыб­
раева, Гүлайым Әліпбекова, 
Ботагөз Әбілдаева және осы 
жолдарды жазып отырған мен 
– мақтанышпен айта аламыз: 
біздің ұстазымыз – Зейнеш 
Әмірзина!

Қарапайым ғана еңбек жо­
лында биік адамдық болмы­
сымен дараланған Зейнеш апай 
бүгінде 70 жастан асса да, ел-
жұртына сыйлы, ұрпағына өнеге. 
Ол кісінің әрбір сөзі – шындыққа, 
тәжірибеге сүйенген тағылым. 
СЭС мекемесінің өткені туралы 
тебірене сыр шерткенде, оның 
жүрек төрінде қандай үлкен 
орын алғанын аңғарасың. 
Талай әріптесінің есімін ерекше 
ілтипатпен еске алып, еңбек 
жылдарын сағынышпен еске 
түсіреді.

Мерейлі мереке – Санита­
риялық-эпидемиологиялық қыз­
мет күні қарсаңында Зейнеш 
Әмірзина сынды ардагерді 
ұжым атынан шын жүректен құт­
тықтаймыз!

Қадірлі Зейнеш апай!
Сіз төккен маңдай тер, еткен 

ерен еңбегіңіз – ұмытылмайтын 
өнеге. Жас ұрпаққа берген тә­
ліміңіз – таптырмас тәжірибе. 
Деніңізге саулық, отбасыңызға 
амандық, ұзақ ғұмыр тілейміз!

Еңбегіңіздің жемісін көріп, 
ұрпағыңыздың қызығына кенеле 
беріңіз!

Сәкен СИПАТУЛЛИН,
Қарқаралы аудандық

санитариялық-
эпидемиологиялық бақылау 

басқармасының басшысы

– Нұрдәулет Рымбекұлы, 
ең алдымен, әкім ретіндегі 
қызметіңіз аяқталған сәтте 
ауыл тұрғындарына не айтар 
едіңіз?

– Ең алдымен, Тәттімбет ау­
ылдық округінің тұрғындарына 
шын жүректен алғыс айтқым 
келеді. Осы жылдар ішінде ха­
лықтың сенімі мен қолдауы ар­
қасында бірқатар игі істерді 
бірге атқардық. Әкімдік қызмет 
– үлкен жауапкершілік, сенім мен 
қажырлы еңбекке негізделген 
міндет. Бұл кезең мен үшін үлкен 
өмірлік мектеп болды.

– Әкімдік мерзіміңізде 
нақты қандай жұмыстар 
атқарылды? Ауылдың 
дамуына қандай үлес 
қосылды деп есептейсіз?

– Бұл сұраққа нақты жауап 
беру үшін бірнеше негізгі бағыт­
тарға тоқталғым келеді. Ауылдың 
инфрақұрылымы мен әлеуметтік 
нысандарын жақсарту бағытында 
бірқатар жұмыстар атқарылды.

Ең алдымен, ауылымызға 
интернет желісі тартылып, тұр­
ғындардың ақпаратқа қолже­
тімділігі артты. Ауыл көшелері 
жарықтандырылып, түнгі қауіп­
сіздік пен жайлылық қамтамасыз 
етілді. Үш бірдей трансформатор 
ауыстырылып, электр желілері 
жаңғыртылды.

Ақтасты және Шілдебай ел­
ді мекендерінде балалар мен 
жасөспірімдер үшін спорт және 
ойын алаңдары салынды. Бұл – 
балаларымыздың денсаулығын 
нығайтып, бос уақытын тиімді өт­
кізуге сеп болды. Түндікті өзеніне 
жаяу өткел салынып, ауылішілік 
қатынас айтарлықтай жеңілдеді.

– Ауыз су мәселесі 
ауылдық елді мекендерде 
өзекті. Бұл бағытта қандай 

Жағымды жаңалық
Қарқаралының қабырғалы 

азаматы, Татан аулының тумасы, 
меценат Айдос Ақшонтаев 
қылышын сүйретіп келе жатқан 
«кәрі құданың» қарсаңында 
жерлестеріне тамаша тарту 
жасады. Ол Қарағаш елді 
мекеніндегі 43 үйге өз қаражаты 
есебінен ауыз су тартып берді. 

Кәсіпкер, меценат Айдос Жәзитұлы 
қазіргі таңда өңірде өтетін спорттық іс-
шараларға, әлеуметтік шараларға үнемі 
демеушілік танытып, қайырымдылық 
жасап жүретін, қолы ашық, жомарт жан. 
Ол 2020 жылы туған жері Татан аулына 
мешіт салып берсе, соңғы жылдары 
әлеуметтік жағынан  аз қамтылған 
отбасыларға азық-түлік, қыстық отын, 
яғни көмір алып беріп, жаңа оқу жылы 
басталғанда «Мектепке жол» акциясына 
үнемі қатысып, білім жолына түскен 
іні-қарындастарын оқу-құралдармен 
қамтамасыз етіп отырады. Сондықтан, 
Айдос Жәзитұлын еңбегімен елінің 
алғысын алған, жанашырлық сөзімен 
өскелең ұрпақтың санасын серпілткен, 
ісімен көпшілікке үлгі болған асыл ер-
азамат деп сеніммен айта аламыз. 
Кәсіпкер, меценат жанға отбасына 
амандық, кәсібіне береке тілейміз! Әр 
ауылдың осындай жанашыр азаматы 
болса, еліміз санаулы жылдарда 
көркейіп, халықтың әл-ауқаты артатыны 
талас тудырмайды.  

Диляра АРҒЫН
облысы бойынша «ҚАЗАҚ» күресі 
федерациясының вице-президенті, өзі 

де белгілі саңлақ спортшы, қазақ, самбо, 
дзюдо күресінен спорт шебері. Кезінде 

облыстық, республикалық жарыстарда 
ел намысын қорғаған апайтөс балуан. 

Жаныңда жүр жақсы адам

 

15 қыркүйек – елімізде 
алғаш рет кәсіби мереке 
ретінде санитариялық-
эпидемиологиялық 
қызмет жұмыскерлерінің 
күні аталып өткелі отыр. 
Адам денсаулығын 
қорғау – қай уақытта да 
маңызын жоймайтын, үлкен 
жауапкершілікті талап 
ететін сала. Бұл салада 
еңбек етіп, ғұмырын қоғам 
игілігіне арнаған жандардың 
өмірі – бүгінгі жас ұрпақ 
үшін шынайы өнеге. 
Сондай қадірлі де қастерлі 
есімдердің бірі – Зейнеш 
Әмірзина.

Біздің сұхбат 

Тәттімбет ауылдық округінде соңғы төрт жылда бірқатар 
жұмыстар атқарылды. Ауыл әкімі Нұрдәулет Рымбекұлы 
Биляловтың өкілеттік мерзімі аяқталып жатқан тұста, біз 
округтің әлеуметтік-экономикалық жағдайы, атқарылған іс-
шаралар, шешімін күткен мәселелер мен алдағы жоспарлар 
туралы әңгімелесу үшін арнайы сұхбат құрған едік.

өзгерістер орын алды?
– Дұрыс айтасыз, ауыз су 

мәселесі – әрбір ауыл тұрғыны 
үшін маңызды. Шілдебай елді 
мекенінде ауыз су мәселесі 
шешімін тапты. Қазіргі таңда 
техникалық шарттар рәсімделу 
үстінде. Ал Ақтасты ауылының 
су жүйесі ретке келтірілді. Бұл – 
тұрғындардың өмір сүру сапасын 
арттыруға ықпал ететін басты 
факторлардың бірі.

– Білім беру саласында 
қандай жаңалықтар болды?

– Мектеп – ауылдың жүрегі. 
Осы орайда Тәттімбет ауы­
лындағы мектепке жаңа қазандық 
орнатылып, оқушылардың қыс 
мезгілінде жайлы жағдайда 
білім алуына мүмкіндік жасалды. 
Сонымен қатар, мектептің жылу 
жүйесін жаңарту мен терезелерін 
ауыстыруға арналған жобалық-
сметалық құжаттар әзірленіп, 

тиісті орындарға ұсынылды. Бұл 
жұмыстар келесі жылдың бюд­
жетіне енгізілу үшін жіберілді.

Ауылымыздың келешегі білікті 
де белсенді жас мамандардың 
қолында екені сөзсіз. Биылғы 
жылы ауылымыздағы мектепке 
үш жас білікті маман келіп, қыз­
меттерін бастап кетті. Сон­
дықтан олардың ауылға келіп, 
тұрақтап еңбек етуіне қолайлы 
жағдай жасау – бүгінгі күннің 
басты міндеттерінің бірі.                                                                                                                      
Осы мақсатта әкімдік балансында 

тұрған тұрғын үйге жөндеу жұ­
мыстары жүргізілуде. Үйге за­
манауи үлгідегі есік-терезелер 
орнатылып, еденіне сапалы 
линолеум төселді. Сонымен 
қатар, жас мамандардың жай­
лы өмір сүруі үшін үй ішіне 
орталықтандырылған су жүйесі 
тартылды. Бұл жұмыстар төр­
тінші деңгейдегі бюджет шығыс­
тарынан қаржыландырылды.

Бұл игі бастама – ауылға 
қоныс аударған жас маман­
дардың алаңсыз еңбек етіп, елді 
көркейту жолындағы қажырлы 
қызметіне көрсетілген нақты қол­
дау болмақ.

– Әлеуметтік жобалар, 
ауылдың мәдени және рухани 
өмірі қалай дамыды?

– Ауылымызда «Ауылға сый 
эстафетасы» челленджі аясында 
үлкен жұмыстар атқарылды. Ауыл 
азаматтарының демеушілігімен 
күрес кілемі, бильярд үстелі, 
үстел теннисі, киіз үй, проектор, 

спорттық киімдер сатып алынды. 
Бұл ауыл жастарының спортқа, 
мәдени шараларға белсенді 
қатысуына серпін берді.

Сонымен қатар, мешіт еде­
ніне жылы еден төселіп, ауыл­
дың кіреберісіне әсем арка 
орнатылды. Бұл – ауылдың 
көркін келтіріп, тұрғындардың 
рухын көтерген игі бастама 
болды. Тәттімбет бабамыздың 
кесенесіне реставрациялық жұ­
мыстар жүргізілді. Саяси қуғын-
сүргін құрбандарына және Ұлы 
Отан соғысы ардагерлеріне ар­
налған ескерткіш тақталар ор­
натылды.

– Кәсіпкерлікті дамыту 
бағытында қандай қолдау 
көрсетілді?

– Жеке кәсіпкерлік – ауыл 
экономикасын дамытудың негізгі 
тірегі. Осы орайда, ауылымызда 
қоғамдық монша мен арзан азық-
түлік дүкені ашылып, халықтың 
күнделікті қажеттілігі ескерілді. 
«Ауыл аманаты» бағдарламасы 
арқылы 13 ауыл тұрғыны жеңіл­
детілген несие алып, өз кәсібін 
бастады. Бұл – жаңа жұмыс 
орындарының құрылуына жә­
не тұрғындардың табысын арт­
тыруға бағытталған нақты қадам.

– Ауыл тұрғындарын 
алаңдатқан күрделі 
мәселелердің бірі – жол 
мәселесі. Бұл бағытта қандай 
шаралар қабылданды?

– Иә, Ақтасты-Егіндібұлақ 
бағытындағы тас жол мәселесі 
– өзекті. Бұл жолдың орташа 
жөндеу жұмыстарына арналған 
жобалық-сметалық құжаттар әзір­
леніп, келесі жылдың бюджетіне 
енгізілді. Қазірдің өзінде бұл ба­
ғытта қолдау бар. Сондықтан 
келесі жылы бұл мәселе шешімін 
табады деген сенімім мол.

– Қызметіңізді аяқтап 
жатқан сәтте ауыл 
тұрғындарына қандай тілек 
айтасыз?

– Барлық жетістіктер – ауыл 
тұрғындарының қолдауы мен ұй­
ымшылдығының нәтижесі. Бірлік 
пен татулық – табыстың кілті. 
Ауылымыздың әрбір жетістігіне 
бірге қуанып, алдағы уақытта 
да қолдан келген көмегімді ая­
маймын. Туған жеріміздің тү­
тіні түзу, еңсесі биік болсын! 
Баршаңызға сенімдеріңізге, 
жылы лебіздеріңізге алғысымды 
білдіремін.

Диляра АРҒЫН

Ресми

Әр адамның өз құқықтарын 
қорғау үшін Заң мен сотқа жүгін­
гені абзал.

Қарқаралы аудандық сотына 
азаматша С. жұмыс орнында өз 
әріптесінің ар-намысы мен қа­
дір-қасиетін қорлайтын жеке 
өміріне қатысты көрінеу жалған 
мәліметтерді таратқаны жайлы 
арызбен жүгінді. 

Сот отырысында азамат М. 
кінәсін мойындап, жұмыс бабы­
мен жәбірленушімен сөйлес­
кенде, сөзге келіспей қалып, 
қызумен азаматша С.-қа қатысты 
шындыққа жанаспайтын мәлі­
меттерді басқалардың көзінше 
айтқаны жөнінде түсініктеме берді.

Жәбірленушіден кешірім сұрап, 
шын ниетпен өкінетінін білдірді. 

Құқық бұзушының кінәсі 
сотта мойындауымен қатар, 
толтырылған әкімшілік құқық 
бұзушылық туралы хаттамамен, 
жәбірленушінің арызымен, басқа 
да жинақталған құжаттармен 
толық дәлелденіп бекітілді.

ӘҚБтК-нің 73-3-бабының 
1-бөлігі жала жабу үшін әкімшілік 
жауапкершілік қарастырады. 
Жала жабу – басқа адамның 
ар-намысы мен қадір-қасиетін 
қорлайтын не оның беделіне 
нұқсан келтіретін көрінеу жалған 

мәліметтерді тарату болып та­
былады.

Құқық бұзушылық құрамы 
формалды сипатқа ие, жала 
жабу фактісі басқа адамның 
ар-намысы мен қадір-қасиетін 
қорлайтын немесе беделіне нұқ­
сан келтіретін көрінеу жалған 
мәліметтердің таратылған сә­
тінен бастап аяқталған деп та­
нылады.

Әкімшілік жазаны анықтаған 
кезде, сот әкiмшiлiк құқық бұзу­
шылық үшiн жауаптылықты же­
ңiлдететiн мән-жайлар ретінде 
іс-әрекетін мойындап, өкінуін, 
ал жауаптылықты ауырлататын 
мән-жайлар анықталмағанын 
ескереді. 

Іс материалдарын зерде­
леп, құқық бұзушының түсінікте­
мелерін, жәбірленушінің айғақта­
рын тыңдап, сот  құқық бүзушыны 
Қазақстан Республикасының 
Әкімшілік құқық бұзушылық ту­
ралы кодексінің 73-3-бабының 
1-бөлігімен кінәлі деп танып, 
оған 440 384 (төрт жүз қырық 
мың үш жүз сексен төрт) тенге 
сомасында әкімшілік айыппұл 
түріндегі жазаны белгіледі. 

Қаулы заңды күшіне енді.
Қарқаралы аудандық 

сотының баспасөз қызметі

«Тұлпар мініп, ту алған» облыстық 
байқауын ұйымдастыру және өткізу 

ЕРЕЖЕСІ
І. Жалпы ереже
1. Осы Ереже Қарағанды облысының жалпы білім беретін мектеп 

оқушылары арасында жырау Тастыбай Жағыпарұлы нұсқасындағы 
«Бөгенбай батыр» жырын жатқа оқудан «Тұлпар мініп, ту алған» 
облыстық байқауын (бұдан әрі – Байқау) ұйымдастыру және өткізу 
тәртібін белгілейді. 

Қазақстан Республикасының Президенті Қ.К. Тоқаевтың 2022 жылы 
Республика күнінде «...біз  бұған дейін мемлекеттілігімізді нығайтуға  
баса мән бердік. Енді азаматтардың мемлекетшілдік сана-сезімін 
арттыруға да  жете көңіл бөлуіміз керек. Осыдан бірнеше жыл бұрын 
«Тұлпар мініп ту алған» жалпыұлттық эстафетасы өткенін білесіздер» 
деп тоқталып, кейін Ұлттық құрылтайда сөйлеген сөзінде: «Озық ойлы 
ұлт болудың ең төте жолы – кітап оқу» деп атап өткен болатын. 

Байқау кітап оқу мәдениетін қалыптастыру жөнінде жүктелген 
міндеттерді жүзеге асыру мақсатында «AMANAT» партиясының, 
Қарағанды облысы әкімдігінің қолдауымен ұйымдастырылады.

2. Байқаудың мақсаты: өскелең ұрпаққа қазақтың рухани қазынасын 
насихаттау, жастар арасында халық ауыз әдебиеті мен фольклорды 
насихаттау, сөйлеу мәдениетін қалыптастыру, патриоттық сезімді арттыру.

Міндеттері: 
- балалар арасында кітап оқуды және қазақ халқының батырлық 

эпостарын насихаттау;
- өскелең ұрпақтың шығармашылық және зияткерлік қабілетін 

дамытуға жағдай жасау; 
- балаларды халық поэзиясына, қазақ халқының рухани асыл 

мұрасына деген сүйіспеншілікке және патриотизмге тәрбиелеу, елдік 
пен ерлік рухын, намысқой, қайсарлық қасиеттерге баулу; 

- балалардың әдебиетке, көркем әдебиетке деген сүйіспеншілігін 
ояту;

- дарынды балаларды анықтап, оларға қолдау көрсету, өнерлі 
жастарды халық арасында таныту;

- қазақ тілі және әдебиеті пәні мұғалімдерін ынталандыру.

ІІ. Ұйымдастыру жұмыстары
3. Ұйымдастыру комитеті Байқауды өткізудің жалпы тәртібін 

анықтайды және оны өткізуге тікелей басшылық етеді. Сондай-ақ 
өтінімдерді қабылдайды, қатысушылардың тізімін жасап, қазылар 
алқасының құрамын анықтайды.

4. Байқауға қатысатын үміткерлерді бағалау үшін қазылар алқасы 
құрылады. Қазылар алқасының құрамында тіл мен әдебиет, мәдениет 
пен білім саласындағы білікті мамандар, ғалымдар, зиялы қауым 
өкілдері болады (үш адамнан кем емес).

Қазылар алқасының шешімі түбегейлі болып табылады және қайта 
қаралмайды. Қазылар алқасы қатысушылардың әрбір мүдіргенін қалт 
жібермей, белгілеп отыруы тиіс.

Қазылар алқасы мүшелерінің дауыстары тең болған жағдайда, 
төрағаның дауысы шешуші болып табылады. Қазылар алқасының 
шешімі хаттама түрінде ресімделеді, оған қазылар алқасының барлық 
құрамы қол қояды.

ІІІ. Өткізу тәртібі
5. Байқауға оқыту тіліне қарамастан, мемлекеттік және 

мемлекеттік емес жалпы орта білім беретін мектептердің, 
лицейлердің, гимназиялардың және жалпы білім беретін ұйымдардың 
6-10 сыныптарының оқушылары қатыса алады. Әр мектептен кем 
дегенде 10 оқушы (6-шы сыныптан 2 оқушы, 7-ші сыныптан 2 оқушы, 
8-ші сыныптан 2 оқушы, 9-шы сыныптан 2 оқушы, 10-шы сыныптан 
2 оқушы) және оқушыларды дайындайтын 5 мұғалім қатысады (Әр 

мұғалім 2 оқушыдан артық дайындай алмайды).  
Байқау 2 кезеңнен тұрады:
- аудандық және қалалық кезең (2025 жылғы 20-30 қараша 

аралығында);
- облыстық кезең (2025 жылғы 12 желтоқсанға дейін. Өтетін орны 

– Қарағанды қаласы).
І кезеңде (аудандық/қалалық) қатысушыларға қойылатын талап:
- жыр айтудан сайыс;
- сұрақ-жауап (жыр ішіндегі жекелеген оқиғалар мен жер-су 

атауларына қатысты сұрақтар);
- жырдың ішіндегі көнерген, тарихи сөздердің мағынасын ашып 

түсіндіру.
ІІ кезеңде (облыстық) қатысушыларға қойылатын талап:
- қазылар алқасы жас жыршыны кез келген сәтте тоқтат¬қанда, 

келесі қатысушы жырды әрі қарай жалғастыра жөнелуге дайын болуы 
керек немесе қазылар алқасы жыр ішіндегі оқиғалар желісі бойынша 
жалғастыруды ұсынуға құқылы (талап еткен жағдайда сол жерден 
жалғастыруы тиіс);

- қатысушыларға сұрақ билет түрінде беріледі, әр билетте екі 
сұрақтан болады (6-10 сыныптың қазақ әдебиеті оқулығы бойынша 
әзірленеді);

- жырдағы тұрақты сөз тіркестерін, қанатты сөздерді, теңеулерді 
анықтап, мағынасын ашу (сұрақтар қазылар алқасы тарапынан 
қойылады).

6. Байқау Ережесі мен облыстық кезеңде қатысушыларға 
қойылатын сұрақтар тізбесі алдын ала qazaqepos.com сайтында 
жарияланады. Алайда билетте сұрақтардың берілу формасы 
өзгергенімен маз¬мұны сақталады.

7. Бағалау өлшемдері (критерийлері):
- қатысушылар 10 балдық жүйемен бағаланады;
- қатысушының шығарманы оқу мәнеріне және әртістік шеберлігіне 

назар аударылады, яғни батырлар жырын нақышына келтіріп, төгілтіп 
жырлауы ескеріледі. Жырды айту барысында қатысушы жаңылса, 
не ұмытып қалса байқаудан шығарылады, ал жеңгені келесі кезеңге 
өтеді. 

- қазылар алқасы оқушының білімін тексеру үшін қосымша 
сұрақтар қойып, дауыс беру арқылы жеңімпаздарды анықтайды.

8. Марапаттау 
Байқаудың аудандық (қалалық) кезеңінде 1, 2, 3 орын алған 

жеңімпаздар облыстық кезеңге жолдама алады. Ал жеңімпаз оқу­
шылардың ұстаздары Қарағанды облысының Тілдерді дамыту 
жөніндегі басқармасы мен Білім басқармасының алғыс хаттарымен 
марапатталады.

Жеңімпаз оқушылар ақшалай сыйақымен марапатталады 
(салықтық төлемдерді қоса есептемегенде):

І орын – 150 000 (жүз елу мың) теңге;
ІІ орын – 100 000 (жүз мың) теңге;
ІІІ орын – 70 000 (жетпіс мың) теңге;
Байқаудың облыстық кезеңінде жеңім¬паз атанғандарға ақшалай 

жүлде қоры (салықтық төлемдерді қоса есептемегенде) төмендегідей 
бекітілді:

Оқушылар үшін:
І орын (біреу) – 1 000 000 (бір миллион) теңге;
ІІ орын (біреу) – 500 000 (бес жүз мың) теңге;
ІІІ орын (біреу) – 250 000 (екі жүз елу мың) теңге.

Ұстаздар үшін:
І орын (біреу) – 1 000 000 (бір миллион) теңге;
ІІ орын (біреу) – 500 000 (бес жүз мың) теңге;
ІІІ орын (біреу) – 250 000 (екі жүз елу мың) теңге.
Байқау ережесіне өзгерістер енгізілсе қосымша хабарланады.

Ұйымдастыру комитетінің мекенжайы:
Қарағанды қаласы, Ерубаев көшесі, 44. 
Тел.: 8 778 283 16 01, 8 7172 24-95-45, e-mail: qazaqepos2025@

mail.ru 
«Тұлпар мініп, ту алған» облыстық байқауына қатысуға 

ӨТІНІМ

Ескерту: Әр мұғалім 2 оқушыдан артық дайындай алмайды. 
Қатысушылар туралы ақпаратты веб-сайтқа орналастыру үшін 
фотосуреттері мен ата-аналарының немесе заңды өкілдерінің келісімі 
қоса берілуі тиіс.

     Азамат /-ша/ ОРЫНБАЕВА НАЗГУЛЬ ЕГИНТАЕВНА 16.04.2025 жылы 
қайтыс болғандықтан, мұрагерлік іс ашылды. Барлық мүдделі адамдарға: 
(КТ «Қарқаралы» ғимаратында орналасқан ) мекен-жай бойынша нотариус 
Ж.М. Рахимоваға хабарласуларыңыз сұралады. Телефон : 8 /72146/ 33016, 
8 701 487 99 54. 

2025 жылдың мамыр айының 02 күні қайтыс болған  РАХМЕТОВА  
ГУЛЬНАРА МУКАШЕВНА атына мұрагерлік іс ашылды. Барлық мүдделі 
адамдар Қарқаралы қаласы Т.Әубәкіров көшесі 21А ғимарат 3-бөлме 
мекенжайы бойынша нотариус Какибаев Даулет Амангельдиевичке 
хабарласуыңызға болады. Тел. 8 702 391 0 333  

Азаматша ШАЙКИНА ЛЮДМИЛА МИХАЙЛОВНА 30.04.2025  жылы 
қайтыс болғандықтан, мұрагерлік іс ашылды. Барлық мүдделі адамдарға: 
(КТ «Қарқаралы» ғимаратында орналасқан) мекен-жай бойынша нотариус 
Ж.М. Рахимоваға хабарласуларыңыз сұралады. Телефон: 8 /72146/ 33016, 
8 701 487 99 54.

Азамат /-ша/ АХМЕТЖАНОВ БЕКБОЛАТ КАПАЕВИЧ 27.01.2025 жылы 
қайтыс болғандықтан, мұрагерлік іс ашылды. Барлық мүдделі адамдарға: 
(КТ «Қарқаралы» ғимаратында орналасқан ) мекен-жай бойынша нотариус 
Ж.М. Рахимоваға хабарласуларыңыз сұралады. Телефон : 8 /72146/ 33016, 
8 701 487 99 54. 

Азамат /-ша/ ЖАКЕЖАНОВ БЕРИКБЕК ТОКЕНОВИЧ 20.04.2025 жылы 
қайтыс болғандықтан, мұрагерлік іс ашылды. Барлық мүдделі адамдарға: 
(КТ «Қарқаралы» ғимаратында орналасқан ) мекен-жай бойынша нотариус 
Ж.М. Рахимоваға хабарласуларыңыз сұралады. Телефон : 8 /72146/ 33016, 
8 701 487 99 54. 

ЕСКЕ АЛУ
Қарқаралы қаласының тұр­

ғыны, жүзінен әрдайым шуақ ша­
шып, айналасына мейірімін тө­
ге білген, туған-туысына, құда-
жекжатына, дос-жараны мен 
көрші-қолаңына сыйлы болған 
ӘКІМХАНҚЫЗЫ ДҮЙСЕХАННЫҢ 
дүниеден озғанына 2025 жылғы 30 
қыркүйекте бір жыл толады.

Бір жыл өтті, сағыныш пен 
                             сағым аралас,
Қимас жан ең, жүректегі 
                                      дарамыз.
Тағдырға еш амал бар ма, көнеміз,
Рухыңа біз әрдайым тағзым етеміз.

Марқұмның жылдық асы 2025 жылдың 27 қыркүйегі кү
ні, сағат 13:00-де, Қарқаралы қаласындағы «Аслан» мейрам
ханасында беріледі.

Марқұмның рухына тағзым етіп, Құран бағыштауға барлық 
ағайын-туыс, құда-жекжат, көрші-көлем, дос-жарандар мен 
көзкөрген жандарды еске алуға шақырамыз.

Еске алушылар: Жолдасы – Асхат, балалары, немере-жи
ендері.

Қарқаралы аудандық білім бөлімі мен білім беру қызметкерлері кәсіподақ 
комитеті және Ақжол ауылына қарасты № 12 орта мектеп ұжымы осы мектептің 
физика пәнінің мүғалімі  Қалел Асыланбек Қабдоллаұлына әкесі  

Қабдолла ҚАЛЕЛҰЛЫНЫҢ
қайтыс болуына байланысты қайғысына ортақтаса отырып көңіл айтады.

Қарқаралы аудандық білім бөлімі мен білім беру қызметкерлері кәсіп­
одақ комитеті және  Ақжол ауылына қарасты №12 орта мектеп ұжымы осы 
мектептің бастауыш сынып мұғалімі Алиаскарова Раушан Галиевнаға және 
мектептің лаборанты Алиаскарова Райхан Галиевнаға ағалары 

БЕКЕТ ҒАЛИҰЛЫНЫҢ 
қайтыс болуына байланысты қайғыларына ортақтаса отырып көңіл айтады.  

Объявление
ТОО Кредитное товарищество «Қарқаралы» (БИН 030640001659) 

уведомляет о проведении внеочередного общего собрания участников 
ТОО КТ «Қарқаралы» назначенного на  26.09.2025 года в 11 часов 00 минут 
по времени г. Астана, которое будет проведено по адресу: Каркаралинский 
район, г. Каркаралинск, ул. Т. Аубакирова, дом 34, где будут рассматриваться 
следующие вопросы:

1. Внесения изменений в рамочные соглашения, заключенные 
между ТОО КТ «Қарқаралы» и АО «Аграрная кредитная корпорация», в 
части увеличения процентной ставки вознаграждения путем заключения 
дополнительных соглашении, а именно:

а) установление ставки вознаграждения для КТ – 25% годовых;
б) установление ставки вознаграждения для конечных заемщиков КТ 

– 29% годовых.

Құттықтаймыз!
Құрметті Дүйсекина Рахима 

ДҮЙСЕКЕҚЫЗЫ!
Сізді өміріңіздің ерекше белесі – 85 

жасқа толған мерейтойыңызбен шын 
жүректен құттықтаймыз!

Сіз – Қарқаралы қаласының ғана емес, 
барша білім мен өнер сүйер қауымның 
қадірлі тұлғасысыз. Өмір жолыңыз 
өнегеге, еңбек жолыңыз ізгілікке толы.

Көп жылдар бойы жас ұрпаққа білім 
мен тәрбие беріп, биология пәнінің 
білікті ұстазы ретінде талай шәкірттің 
жүрегіне жол тауып, үлкен өмірге 
жолдама бердіңіз. Ұстаздық қызметіңіз 
арқылы ел болашағына сіңірген еңбегіңіз 
– ұмытылмас мұра. Алғашқы сабақ 
берген сәттен бастап, зейнетке шыққанша ұрпақ тәрбиесіне деген 
шынайы ықыласыңыз, жауапкершілігіңіз – барша әріптестеріңіз бен 
шәкірттеріңізге үлгі болды.

Зейнетке шыққаннан кейін де өзіңізді шығармашылық жолда 
таптыңыз. «Қайран жастық» ансамблінің құрамында 30 жылдан 
астам уақыт бойы белсенді өнер көрсетіп, ұжымның шынайы рухани 
тірегіне айналдыңыз. Сахнаға деген адалдығыңыз, өнерге деген 
сүйіспеншілігіңіз, ұжымға деген жанашырлығыңыз біз үшін қашанда 
қымбат.

Әрбір концерт, әрбір дайындық сәтінде сіздің парасатты 
пайымыңыз бен жылы сөзіңіз ұжым мүшелеріне демеу болып келеді. 
Жас ұлғайғанымен, жүрек жастық күйінде қалатынын сіздің өміріңіз 
дәлелдеп отыр. Шынайы адами қасиетіңіз, ашық көңіліңіз, сыпайы 
қалпыңыз сізді айналаңызға сыйлы, құрметті жан етіп келеді. Сізден 
үйренеріміз көп, алғысымыз шексіз.

Сізге зор денсаулық, мол қуаныш, отбасылық амандық, жүзден 
асатын ғұмыр тілейміз! Ұзақ жасаңыз, аман жүріңіз. Өзіңіз сүйген 
өнер мен білім саласында қалдырған ізіңіз – өшпес із. Өнерге деген 
сүйіспеншілігіңіз бен өмірге деген құлшынысыңыз әлі де көпке үлгі 
болсын. Жақындарыңыздың ортасында, ел құрметтеген, ұжым 
сүйген, абыройлы бейне ретінде ортамызда аман-сау жүре беріңіз.

Ізгі ниетпен, «Қайран жастық» ансамблінің мүшелері

Сот залынан

Қазақстан Республикасының Конституциясында 
көрсетілгендей, мемлекетіміздің ең қымбат қазынасы – адам 
және адамның өмірі, құқықтары мен бостандықтары және Заң 
мен сот алдында жұрттың бәрі тең. 

Біздің байланыс телефонымыз: 
8-775-548-3523

№ Білім беру 
ұйымының 
атауы

Қатысу-
шының
ТАӘ

Сы-
ныбы  

Мұғалім-
нің ТАӘ

Байланыс 
телефон-
дары

1
2

Байқау

көзқарасымен сәйкес келе бермейдi. 

Хамит ата – кешегі еңбекпен есейіп, 
біліммен биіктеген буынның өкілі. 
Қарағандыдағы Жамбыл мектебінде 
тәлім алып, техникалық училищені 
тәмамдаған. Жастайынан еңбекке 
араласып, электровоз машинисті болып, 
ел экономикасының өркендеуіне үлес 
қосты. Ізденіске құштар Хамит ата 
сырттай оқу арқылы Политехникалық 
институтты да ойдағыдай аяқтады. 
Бұл – ерінбей еңбектеніп, ештеңеге 
мойымаған жанның өмірлік ұстанымын 
танытатын тағы бір айқын белес.

Тың игеру науқаны кезінде еңбек 
қолы ауадай қажет болған тұста, ол 
Бүркітті ауылына табан тіреп, кейіннен 
Қарағайлы кентін құтты мекен етті. Осы 
аралықта өмірлік серігіне айналған Рая 
анамызбен көңіл жарастырып, отау 
көтереді. Жас отаудың іргесі берік, 
ынтымағы ырысты болып, біріне-бірі 
медеу, бала-шағасына мейірімді ата-
ана бола білді. Биыл, міне, екеуінің 
шаңырақ көтергеніне тура алпыс жыл. 
Бұл – сүйіспеншіліктің, сабыр мен 
сыйластықтың шынайы шежіресі.

Алты бала – алты тағдыр, алты үміт. 
Хамит ата мен Рая ана төрт қыз, екі 
ұл тәрбиелеп өсірді. Ұл-қыздарының 
әрқайсысы ата-анасының ақылымен, 
өмір жолындағы бағыт-бағдарымен 
ержетіп, еңбек майданында өз орнын 
тапты. Әке – балаға сыншы деген, әр 
перзентінің қабілетіне қарай қолдау 
көрсетіп, қалаған мамандығын игеруіне 
мүмкіндік берген. Ұл-қыздары бүгінде 
Қарағайлы кенішінде түрлі салаларда 
еңбек етіп, ата-ана атына кір келтірмей, 
ел алғысына бөленіп жүр.

Хамит ата үшін отбасы – қасиетті 
ұғым. Ол бұл сөздің салмағын сөзбен 
емес, іспен дәлелдеді. Қарапайым 
ғана тірліктен береке тауып, үй ішінің 
ынтымағын сақтап, өсіп-өнген әулетке 
айналды. Қазақ үшін отбасы – Отанның 
кішкентай бір бөлшегі. Ал осындай үлгілі 
отбасылар көп болса, елдің де іргесі 
берік болары анық.

Осы ретте кенттік кітапхана ұжымы 
отбасы күні қарсаңында «Мерейлі 

отбасы» тақырыбымен Хамит ата мен 
Рая ананың шаңырағына арнайы барып, 
ақ тілектерін білдіріп, ақ батасын алып 
қайтты. Ел ішінде абыройлы, көпке 
өнеге болған осындай жандардың 
барлығы — қоғамның алтын діңгегі, 
рухани тірегі.

Хамит атаның тағы бір өнегелі 
қыры – оның дінге деген көзқарасы 
мен ықыласы. Ел егемендігін алған 
тоқсаныншы жылдары, жасы қырықтан 
енді асқан шағында, ол ислам дінінің 
жолына бет бұрып, имандылыққа ден 
қоя бастады. Өз бетімен білім алып, 
өзгелерге де үлгі бола білді. Қазіргі 
күні түрлі ағымдарға күмәнмен қарап, 
тура жолдан таймаған ата екі мәрте 
қажылық парызын өтеп қайтқан. Екінші 
сапарында адал жары Рая ананы да 
өзімен бірге қасиетті мекенге апарып, 
Алланың алдындағы аманаттарын 
орындап келді. Бұл да бір әулет 
өміріндегі ұлық белес, шынайы рухани 
жаңғырудың көрінісі.

Қара шаңырақта бүгінде кенже ұлы 
Қанат пен келіні Гауһар екеуі ата-ананың 
күтімін жасап, әулеттің амандығына 
дәнекер болып отыр. «Үлкенге құрмет, 
кішіге ізет» деген қағиданы ту еткен бұл 
үйдің табалдырығы бата мен тілекке, 
шүкір мен ризашылыққа толы.

Қария – қазына. Оның әрбір сөзі 
– нақыл, әр ісі – өнеге. Хамит ата да 
– сондай ардақты ақсақалдардың бірі. 
Оның шуақты шаңырағынан тараған 
ұрпағы бүгінде еліміздің әр түкпірінде 
жүрсе де, атасымен үнемі байланыста. 
Бұл – тәрбиенің тал бесіктен 
басталатынына тағы бір дәлел.

Отан отбасынан басталады 
десек, елдің тыныштығы мен 
болашағы осындай берекелі, өнегелі 
шаңырақтардан бастау алары сөзсіз. 
Ал Хамит ата мен Рая ананың отбасы – 
елге үлгі, жасқа өнеге боларлық дара да 
дана шаңырақ.

Руслан НҰРБАЙ,
Қарағайлы кент кітапханасының 

кітапханашысы

ТОО «Uly Dala Gold», сообщает о проведении 
общественных слушаний в форме открытого соб­
рания по проектной документации для получения 
экологического разрешения на воздействие к Плану 
разведки твердых полезных ископаемых на участке 
недр по лицензии №2591-EL от 04.04.2024 г. 

Территория воздействия: Карагандинская об­
ласть, Каркаралинский район, Аманжоловский с.о., 
с.Сарыобалы (48.4353с.ш. 76.0801в. д.).

Географические координаты участка: 
1)48.3600с.ш.,76.1600в.д.; 2) 48.3600с.ш., 
76.1800в.д.;  3) 48.3400с.ш., 76.1800в.д.; 4) 
48.3400с.ш.,76.1600в.д.

Слушания будут проведены: 21.10.2025 г., 12:00, 
по адресу: Карагандинская область, Каркаралинский 
район, Аманжоловский с.о., с.Сарыобалы, в здании 
Сельского клуба.

 С материалами проекта можно ознакомиться на 
сайте ndbecology.gov.kz и на сайте МИО https://www.
gov.kz/memleket/entities/karaganda-tabigat/press в 
разделе «Общественные слушания». 

Все замечания и/или предложения принимаются 
в срок не позднее 3 рабочих дней до даты проведения 

общественных слушаний на сайте ndbecology.
gov.kz, а также в ГУ «Управление природных ре­
сурсов и регулирования природопользования Ка­
рагандинской области, эл. адрес: expertiza.upr_
krg@mail.ru; тел 7(7212)568-166; г. Караганда, ул. 
Лободы 20 Инициатор ТОО «Uly Dala Gold», БИН: 
200740003744

Адрес: РК, Карагандинская область г. Темиртау, 
ул. Караганда, 160

 Тел.: +77025607126, d.87.dauren@gmail.com
 Разработчик: ИП Утегенов С.А. 
Адрес: РК, г. Актобе, ул. Бокенбай батыра, 129Д, 

оф. 168А, БИН 130940007888.
Эл. почта и телефон для справок: Aigul-kz79@

mail.ru; +77026624010       
Общественные слушания проводятся в формате 

открытого собрания и видеконференцсвязи. 
Активная ссылка в ZOOM на 21.10.2025 г. в 

12:00:
https://us05web.zoom.us/j/85735923015?pwd=q7k

TDJD7MEI7i5CxyM3gJtcK7DZ8C4.1   
Идентификатор конференции: 857 3592 3015 

Код доступа: zG1iS5

Хабарландыру
"Uly Dala Gold" ЖШС 04.04.2024 ж. №2591-EL 

лицензиясы бойынша жер қойнауы учаскесінде 
қатты пайдалы қазбаларды барлау жоспарына 
әсер етуге экологиялық рұқсат алу үшін жобалық 
құжаттама бойынша ашық жиналыс нысанында 
қоғамдық тыңдау өткізу туралы хабарлайды.

 Әсер ету аумағы: Қарағанды облысы, Қарқаралы 
ауданы, Аманжолов А. о., Сарыобалы а. (48.4353 
с.е. 76.0801 ш. б.).

Учаскенің географиялық координаттары: 1)48.3600 
с.е. 76.1600 ш.б. 2) 48.3600 с.е. 76.1800 ш. б. 3) 48.3400 
с.е. 76.1800 ш.б. 4) 48.3400 с.е. 76.1600 ш.б.

Тыңдаулар: 21.10.2025 ж., 12:00, Қарағанды 
облысы, Қарқаралы ауданы, Аманжолов а. о., Са­
рыобалы а., ауылдық клуб ғимаратында.

Жобалық құжаттама пакетімен ndbecology.gov.
kz  сайтта танысуға болады және жергілікті ат­
қарушы органның сайтында https://www.gov.kz/
memleket/entities/karaganda-tabigat/press  "қоғамдық 
тыңдаулар" бөлімінде.

Барлық ескертулер мен ұсыныстар сайтта қо­
ғамдық тыңдаулар өткізілетін күнге дейін 3 жұмыс 
күнінен кешіктірілмейтін мерзімде қабылданады 

ndbecology.gov.kz, сондай-ақ "Қарағанды облы­
сының Табиғи ресурстар және табиғат пайдалануды 
реттеу басқармасы" ММ, эл. мекен-жайы: expertiza.
upr_krg@mail.ru; тел 7(7212) 568-166; Қарағанды қ., 
Лобода к-сі, 20

"Uly Dala Gold" ЖШС бастамашысы, БСН 
200740003744 

Мекен-жайы: ҚР, Қарағанды облысы Теміртау 
қаласы, Қарағанды көшесі, 160

Тел.: +77025607126, d.87.dauren@gmail.com
Экологиялық құжаттаманы әзірлеуші С.А.Уте­

генов ЖК болып табылады. 
Мекен-жайы: ҚР, Ақтөбе қ., Бөкенбай батыр к-сі, 

129д, ҚҚ. 168А, БСН 130940007888.
Анықтама үшін эл.пошта және телефон: Aigul-

kz79@mail.ru  +77026624010       
Қоғамдық тыңдаулар ашық жиналыс және бей­

неконференциялар форматта  өткізіледі. 21.10.2025 
жылы сағат 12:00-де ZOOM-да белсенді сілтеме:

https://us05web.zoom.us/j/85735923015?pwd=q7
kTDJD7MEI7i5CxyM3gJtcK7DZ8C4.1   

Конференция идентификаторы: 857 3592 3015 
кіру коды: zG1iS5

Объявление 

Ошақ жылуы

 

Қарағайлы 
кентінің қақ төрінде, 
алтын күннің 
шуағындай нұр 
төккен бір шаңырақ 
бар. Бұл – ел 
ағасы, ақылман 
қария, көпке үлгі 
Хамит Тоғаевтың 
шаңырағы. Адам 
өмірінің бағасы 
оның жасаған 
еңбегімен, ұрпағына 
қалдырған 
өнегесімен 
өлшенсе, Хамит 
ата бұл өлшемнің 
үдесінен толықтай 
шыға білген абыз 
жан.

55 жыл бойы халқымыздың ән-күйі 
мен би өнерін, дәстүрі мен дүние­
танымын елімізге ғана емес әлемге 
паш етіп келе жатқан бұл өнер ұжымы 
– Қарқаралының ғана емес, күллі 
Қазақстанның рухани бренді десе де 
артық емес.

«Салтанат» ансамблі осы жыл­
дар ішінде небір биік белестерді ба­
ғындырды. Франция сахнасынан 
бастап Германия, Қарақалпақстан, 
Түркия, Болгария, Ресей сынды 
алыс-жақын шет мемлекеттердің сах­
насында қазақ өнерінің жауһарларын 
жарқырата көрсетті. Былтыр Поль­
ша елінде өткен халықаралық фоль­
клорлық фестивальде 14 елдің 
арасынан суырылып шығып, топ 
жаруы – сол еңбектің, сол ұлт на­
мысын арқалаған өнердің жемісі.

Бұл – тек би мен ән ғана емес. Бұл 
– елдің рухы, қазақтың үнсіз шежіресі, 
киелі домбыраның күмбірі мен ұлттық 
бидің қадірі.

Енді, міне, 2025 жылдың 10 қыр­
күйегінде, «Салтанат» ансамблі Қы­
тайдың ең ірі мегаполисі – Шанхай 
қаласына аттанбақ. Онда өтетін 
«SHANQHAIFEST» халықаралық мә­
дени фестивальге Қазақстаннан бір­
ден-бір қатысушы ретінде жолдама 
алған ансамбль бұл сапарда да ел 
намысын абыроймен қорғайтынына 
сенім мол.

Сапар алдындағы салтанатты 
шығарып салу рәсімі Қарқаралы 
қаласында шынайы өнер мерекесіне 
айналды. Жиналған қауым өнерпаз­
дарға сәттілік тілеп, ақ жол тілеп, 
шынайы қошемет көрсетті.

Салтанатты рәсімнің алғашқы сөзі 
жүргізушінің жүрекжарды лебізімен 
басталды:

«Ұлан-байтақ Сарыарқаның тө­
сіндегі қасиетті Қарқаралы өңірі – 
өнердің алтын бесігі. Осы өлкеден 
талай даңқты өнер иелері, сөз зер­
герлері, күміс көмей әншілер түлеп 
ұшты. Солардың ізін жалғап, ұлттық 
өнердің абыройын асқақтатып жүр­
ген «Салтанат» ансамблі – біздің 
мақтанышымыз. Бүгін оларды тағы 
бір халықаралық сапарға шығарып 
салғалы отырмыз. Бұл – үлкен мәр­
тебе, үлкен жауапкершілік», – деді ол.

Келесі кезекте сөз алған Қарқаралы 
ауданы әкімінің орынбасары Нұржан 
Ағыбайұлы Илияш:

«Ансамбль – тек өнер ұжымы 
емес, бұл – ұлттың рухани аманатын 
арқалаған керуен. Қай елге барса 
да, қазақтың атын биіктен танытып 
келеді. Біз сенеміз – Қытай төрінде 
де Қарқаралының үні естіледі!» – деп 
жүрекжарды тілегін арнады.

Сахна төріне ерекше ықыласпен 
шақырылған – ансамбльдің алғашқы 
буын мүшелерінің бірі, 1970 жылдары 

Франция сахнасында өнер көрсеткен, 
бүгінде «Қайран жастық» ардагерлер 
ансамблінің белгілі мүшесі – Несіпхан 
Темірғалиев ағамыз болды.

«Сол бір жылдар… Франция 
жұртына қазақтың қара домбырасын 
алғаш апарып, ұлттық биді алғаш 
билеген күндер көз алдымда. Бүгінгі 
жастар – сол ізді жалғаушылар. Олар 
бізден асып түсері анық. Тек аман 
барып, абыроймен оралсын!», – деді 
ол тебірене.

Салтанатты кештің соңын «Қайран 
жастық» ардагерлер ансамблі әйгілі 
«Атамекен» әнімен түйіндеді. Бұл 
ән жиналған жұртшылықтың көңілін 
тербеп, бір сәтке болса да жүректерді 
бір арнаға тоғыстырды. Жетекшілерге 
гүл шоқтары ұсынылып, батагөй 
қариялар ақ баталарын берді.

Иә, бұл қоштасу емес. Бұл – үкілі 
үміт пен ел сенімі арқаланған үлкен 
сапардың бастауы. Өнерпаздарға ар­
тылар жүк ауыр. Бірақ «Салтанат» са­
пары – жеңіске бастайтын жол екеніне 
ел сенеді.

Қарқаралы сенімен мақтанады, 
«Салтанат»! Ақ жол, қазақ өнерінің 
аманатшылары!

Өз тілшімізден
«Қарқаралы аудандық мәдениет 

және тілдерді дамыту бөлімі» ММ 
тапсырысымен

Өнер күнделігі

 

Қарқаралы – тарихы терең, өнері өркен жайған өлке. Сан ғасырлық мәдени шежіресімен танылған қасиетті 
мекен қазақтың небір ұлы тұлғаларына бесік болған. Осынау өлкеде жарты ғасырдан астам тарихы бар, сахна 
сәніне айналған бірегей ұжым – «Салтанат» халықтық ән-би ансамблі бар екенін біз зор мақтанышпен айтамыз.


